
Hey Gilli. Til lukku við 
debutini. Hvussu er 
kenslan aftana at hava 
fingid debut fyri Brann?
Eg eri so sum so nøgdur við mín 
fyrsta dyst, men eg havi væl meira 
í mær og tað kemur sum dysturin 
koma.

Tú noyddist skaddur 
av vøllinum. Hvussu 
álvarsamur er skaðin?
Eg havi spýð 2 ferðir og havi ilt 
í høvdinum, annars ikki nakað 
serligt hopi eg - skal sova í 
sjukrahusinum í nátt, tí onkur 
skal vekja meg nakrir ferdir um 
náttin.

Hvussu ert tú annars 
fallin til í Noregi?
Eg eri falliin fantastiska væl til. 
Umstøðurnar eru perfektar og 
øll rundan um brann eru ótruliga 
fitt, so hettar er perfekt!

Passar tað at tú 
tjenar tú eina millión 
um árið í Noregi?
Hehe, tað fari eg ikki at siga fyri 
tær :)

Og passar tað, at tú vart 
seldur fyri eina millión?
Eg veit ikki - Tu kanst spyrja 
agentin hja mær um tað.

Vikan ið fór

KÍ og Víkingur eru í stórformi 
undan steypafinaluni. Bæði 
vinna 4-0 í 21. umfari í Effo-
deildini, har B68 nú bara 
kann yvirliva í teori’ini

U18 hondbóltslandsliðið hjá 
dreingjum vinnur bronsu í EM 
kapping í Bulgaria. Brandur 
Halgirson verður valdur til besta 
verjuspælaran í kappingini

EB/Streymur tryggjar sær 
uppflyting til Effo-deildina 
við 2-1 sigri á B71

Gilli R. Sørensen verður seldur 
til Brann Bergen og byrjan 
inni í fyrsta dystinum, sum 
er móti Rosenborg. Dysturin 
endar 1-1, og Gilli verður 
útskiftur eftir samanstoyt og 
verður koyrdur á sjúkrahúsið

Danska hondbóltslandsliðið 
hjá monnum vinnur OL gull við 
sigri á Fraklandi í finaluni

Alli-málið endar við, at 
dómaraserfrøðin hjá 
kappingarnevndini heldur at 
støðan er eitt stað millum gult 
og reytt kort. Tí verður einki 
leikbann til Mayowa Alli

...við ítróttinum
5 SKJÓTIR

Hetta er ein dokumentarur í fimm 
pørtum, sum millum annað DR 
hevur víst í seinastuni. Í stuttum 
kann sigast, at hann er verdur 
hvønn tann einasta minutt, um 
tú hevur áhuga fyri OJ Simpson.

Í fimm pørtum sleppur tú 
heilt tætt at OJ Simpson og lívin
um hjá honum. Hann luttekur 
ikki sjálvur í sendingini, men tað 
finst so nógv tilfar um mannin, 
at tað kanska er fyri tað besta at 
hann ikki er við, tí hansara evnir 
at manipulera eina støðu eru 

framúr.
Dokumentarurin tekur út

gangsstøði í tvíbýtta USA, har 
rasuuppdeilingin enn er ein 
partur av gerandisdegnum. Ser
liga Rodney King málið fær ein 
týðandi leiklut fyri stóra rættar
málið um OJ Simpson.

Sjálvt rættarmálið er sjálv
andi ein stórur partur av doku
mentarinum, men her fært tú 
heildina við. Hví og hvussu OJ 
Simpson blívur eitt tað størsta 
ítróttarnavnið í USA, Alt um 
umstøðurnar kring morðini av 
konuni hjá honum og elskaran
um. Hví ein stórur partur av USA 

ynskir OJ Simpson fríkendan, og 
hvat síðani hendir.

Sutt og greitt, so er hetta ein 
dokumentarur, ið hevur bæði 
ítróttarligan – men so sanniliga 
eisini samfelagsligan – áhuga

HYGG UM: Tú hevur tíð

IKKI HYGGJA UM: Tú heldur at OJ 
Simpson er ósekur – og tú stendur 
við tað óansæð hvat

HVUSSU ER AT HYGGJA: Doku­
mentarurin er í fimm pørtum, so 
tað er nakað langdrigið, men vert 
hvønn minutt

HVAT SIGUR TÚ: Hygg! Gjarna 
saman við onkrum, tí har er nógv 
at kjakast um

TRONDUR@SOSIALURIN.FO

Ummæli av ítróttar bókum, sendingum, dokumentarum og øðrum ítróttarligum hendingum… 

★★★★★★

INFO: OJ Simpson situr í dag inni fyri eina aðra hending enn umtalaði morðið á Nicole Brown og Ron Goldman

Jóhan Dávur Højgaard hevur uppgivið at yvirliva 
í bestu deildini, eftir 5-0 tapið fyri AB

Róin Schrøter, formaður í kappingarnevndini, um 
umstríddu hendingina í HB-KÍ dystinum

– Tað er liðugt – Dómaraserfrøðingurin hjá okkum sigur, at 
tað er til eitt stað millum gult og reytt kort

Fimm skjótir spurningar
til føroysk ítróttarfólk...

Navn: Gilli Rólantsson Sørensen
Aldur: 24
Starv: fótbóltsspælari 
SK Brann (Noreg)

Royn tína vitan um 
ítróttin her og nú!

Svarini standa niðast til vinstru, men royn teg nú fyrst

1	 Eitt hattrik kom í 21. umfari í Eff-deildini. Hvør skoraði 
tað?

2	 Hvussu eitur hollendska felagið, sum Súni Olsen spældi 
við?

3	 Hvussu eitur landsliðsvenjarin hjá danska hondbólts
landsliðnum?

4	 Hvat fyri ítrótt spældi OJ Simpson?

5	 Hvør skoraði avgerandi brotssparkið, tá Brasil vann 
mansfótbóltsfinaluna í OL?

6	 Hvussu nógv feløg hava vunnið Premier League?

7	 Hvussu nógv meistaraheiti hevur KÍ vunnið í bestu 
mansdeildini?

8	 Hvør er spælarin á myndini?

?

1-3 røtt: Tú mást lesa in.fo
og Sosialin nakað meir
4-5 røtt: Nú byrjar at líkjast

6-7 røtt: Tú fylgir bara væl við
8 røtt: Fantastiska flott, 
tillukku!

Quizzin, svar: 11: Sølvi Vatnhamar, Víkingur 2: FC 
Zwolle 3: Guðmundur Guðmundsson 4: Amerikanskan 
fótbólt 5: Neymar Jr 6: Seks (Manchester United, 
Blackburn, Arsenal, Chelsea, Manchester City og 
Leicester) 7: 17 8: Mikkel Hansen

ÍTRÓTTAR UMMÆLI

DOKUMENTARUR:

OJ Simpson ”Made in America”


